
Wasserratta 

Ausschnitte aus dem Programm 2012 
  
Warums echt z'Khur - viel Schwarzi gitt  
für üs isch klar - studiar' nit z'witt 
das sind no kaufti - Demonstranta 
vum Repowerchef - am Fredi Janka 
 
I bin a Henna - gar nit klii und stohn do in dem Teich  
do g'frühran miar - dia Füassli ii jetz bin'i recht im Seich 
doch d'Rettig kunnt - i hett's nit g'schafft 
mit üs'rar Polizei är schloth uf z'iis - mit aller Kraft do legg'i grad as Ei 
 
Z'Khur tüand jetz - dia Grenadiar üaba z'allerbescht  
springend ab - im Kletterg'schiar vum Turm im City Wescht 
ma het denn gfrogt - was söll denn das do hend miar Ratta g'meint 
so putzt'ma jetz - z'Fassadaglas mit Geld vur Khurer Gmeind 
 
Suleika - lohn mi ufschto Suleika  
lauf doch - nidaso gschwind 
miar haut's Zitza - uma Grind 
züch mi nit aso - dur da Dräck 
das isch würkli - gar kei Schläck 
---------------- 
Suleika - lohn mi ufschto Suleika 
du törfsch wider zruck in' Stall 
kei Schlachter git diar - hüt dr Knall 
kasch leider nit - zum Clopath hei 
Sini hät halt - kei Hoor an da Bei 
 
D'Gianna Nannini - isch kei Lahmi  
Mit 54-zig - wird "Sie" no Mami 
eis wüssend miar - denn ganz genau 
Dr Papa isch - bestimmt kei Frau 
 
Wenn wird’s mol wider richtig Summer  
so'na Summer wär doch eifach wunderschön 
do vergessisch dini Sorga und au Kummer 
wenn miar z'Khur - in dr Badi Tütti gsehn 
 
Endlich isch'as richtig warm  
vor'am Tor a grossa Schwarm 
stoht uf dr Tafla, potz Milliona 
gschlossa wäga Revisiona !! 
Nei nei das het an andra Grund 
vu Domat laufen's d'Füass sich wund 
dia Becki brucht's glaub' als Pension 
für d'Tuusigfüassler – Invasion 
 
  



Amore mio more mio  
Amore mio more mio 
Amore mio more mio 
Jetz macci nümma - bunga bunga 
ischi au besser - für dia Zunga 
was passiart - mit Politik, 
wen' macch'i nümma - ziggi-zigg 
 
Für Monti tuan'i - Glöckli schella  
und una Storia - verzella 
aber nogher - gon'i hei, 
und maccha's miar - denn halt allei 
Arrii-vee-deer-cii Silvio 
mit Dir war's einfach schön 
konnten wir mit Dir - doch soviel lachen 
über Deine vielen - schrägen Sachen 
müssen jetzt halt neue - Sprüche machen 
ohne Dich ! 
 
Hüt isch grad - a Meldig kho  
das macht üs alli froh 
erlaubt isch jetz - au as Kondom 
so heisst's jetz do us Rom 
für alli Schöööfli söll das si 
doch öppis glaub'sch Du nit 
stoht z'unterscht druf - mit Schrift ganz klii 
Jetz singand alli mit: 
S'isch jo nu a kliisas Träumli g'sii 
Träumli sind jo doch so schnell verbii 
S'isch jo nu a kliisas Träumli g'sii 
Träumli sind so schnell verbii…… 
 
(Daniel Schneeberger)…. 
was är mit dena Schnee-, Schnee-, Schnee-, Schnee-berga macha will? 
"Denk schmelza loo…."! 
 
I han di hüt - im Lada gseh  
schu hani g'wüsst - i will no meh 
i nimm'di mit - grad zu miar hei 
döt sind miar - ganz allei du g'sesch so lecker us 
Drum pack'i di jetz eifach us 
Nimm's doch endlich in dis Muul 
lutscha isch doch eifach cool 
was söll do dra denn gruusig sii 
s'het doch Vit-a-minli drii 
glaub miar - Du gwöhn'sch Di dra 
i bin doch nu as "RICOLA" 


